
Aktivitetet e muajit Nentor 2025 

BULETIN INFORMATIV 

Trajnimi i OPP dhe personelit të SKK për zbatimin e 
PK – DVP Gjirokastër dhe Vlore 

Në datat 05-07, 11-13 dhe 19-21 
nëntor 2025, tre grupe të Oficerëve të 
Patrullës së Përgjithshme, si dhe 
personeli i Sallës së Komandës dhe 
Kontrollit të DVP Gjirokastër (grupi i 
tretë) dhe DVP Vlorë (grupi i parë – 
Komisariati i Policisë Sarandë; grupi i 
dytë – Komisariati Vlorë), morën pjesë 
në trajnimin e organizuar nga Ekipi i 
Menaxhimit të Programit SCPA. Në 
total, 79 pjesëmarrës u përfshinë në 
këtë trajnim. 

Gjatë këtij trajnimi të trajnuarit u 
njohën si me pjesën teorike ashtu edhe 
me ushtrimet praktike dhe me punën 
në grup, duke u fokusuar në filozofinë 
e Policimit në Komunitet dhe zbatimin 
e elementeve të saj në punën e 
përditshme të oficerëve të Policisë së 
Shtetit. Gjithashtu, atyre iu prezantuan 
situata/ushtrime praktike për t’u 
trajtuar dhe zgjidhur prej tyre teksa 
punuan në grup me synimin për të 
siguruar masat që duhen marrë në 
mënyrë proaktive për zbatimin e 
elementeve të Policimit në Komunitet. 
Vëmendje e veçantë iu kushtua 
trajtimit të rasteve të Dhunës në 
Familje si në aspektin teorik ashtu 
edhe atë praktik.  

Me qëllim për të ofruar module 
trajnimi gjithëpërfshirëse, ekipi i 
Programit SCPA bashkëpunoi me 
Qendrën Kundër Ekstremizmit të 
Dhunshëm, ekspertët e së cilës ofruan 
leksione ndërvepruese mbi luftën 
kundër ekstremizmit të dhunshëm. 
Praktikat më të mira të BE-së për 
zbatimin e filozofisë së PK-së u ndanë 
dhe u shkëmbyen me oficerët e PSH.  

Në përfundim të këtij trajnimi, oficerët 
e PSH arrijnë të përmirësojnë njohuritë 
dhe kapacitetet e tyre për zbatimin e 
Policimit në Komunitet.  

Adr: Bulevardi “Zhan D’Ark”, Nd. 61, Hyrja. 5, Ap. 15  

Tiranë, Shqipëri  

AKTIVITETET  

KRYESORE: 

 Trajnimi i Oficerëve të Patrullës së 

Përgjithshme dhe personelit të SKK për 

zbatimin e PK – DVP Gjirokastër  dhe 

Vlorë 

 Trajnim në kuadër të luftës kundër Krimit 

dhe Dhunës Kibernetike 

 Cyber respect – Fuqia e brezit të mençur! 

 Aktivitete në kuadër të mbështetjes së 

KVSP në qarkun Fierit 

 Shpallet  Thirrja Nr.2 për Aplikime në 

kuadër të Skemës së Granteve të 

programit SCPA 

 Aktivitete nga Skema e Granteve në 

kuadër të mbështetjes kundër Dhunës në 

Familje në Fier dhe Elbasan 

 Aktivitetet nga Skema e Granteve për 

Sigurinë Publike dhe Sigurinë Rrugore në 

Durrës dhe Shkoder 

 NSPK-të për edukimin vazhdojnë punën 

ndërgjegjësuese në shkolla 

Zbatohet  nga  

Trajnim në kuadër të luftës kundër Krimit dhe Dhunes Kibernetike 

Nën këtë moto, me iniciativën e 
Ministrisë së Brendshme dhe 
pjesëmarrjen e Drejtorisë së Hetimit të 
Krimeve Kibernetike të Policië së 
Shtetit, Programi Suedez “Forcimi i 
Policimit në Komunitet në 
Shqipëri” (SCPA) zhvilloi një takim 
ndërgjegjësues me nxënës, mësues e 
Oficerë Sigurie të shkollave të mesme 
“Sami Frashëri” dhe “Ismail Qemali” 
në Tiranë.  

Takimi ishte ndërveprues dhe u 
zhvillua në formë bashkëbisedimi, ku 
nxënësit u njohën me raste konkrete 
të dhunës dhe krimit kompjuterik, 
patën mundësinë të diskutojnë hapur 
dhe të drejtojnë pyetje tek oficerët e 
policisë që merren çdo ditë me këto 
raste. Megjithëse nganjëherë këto 

situata duken si të nxjerra nga filmat, 
në fakt janë prezente edhe në 
shoqërinë shqiptare, mes të rinjve. 
Diçka që nis si lojë, ka potencialin që 
shumë shpejt të kthehet në një vepër 
penale me pasoja shumë të rënda tek 
shokët, të njohurit apo ambienti 
përreth. 

Nxënësit u njohën jo vetëm me format 
e krimit kibernetik, por edhe me 
mënyrat e parandalimit, raportimit 
dhe referimit të rasteve pranë 
strukturave ligjzbatuese.  

Qëllimi i trajnimit ishte rritja e 
ndërgjegjësimit për një internet më të 
sigurt, mbrojtja e të rinjve online dhe 
fuqizimi i tyre për të reaguar ndaj çdo 
forme abuzimi kibernetik 

Programi “Forcimi i Policimit në 
Komunitet në Shqipëri” (SCPA), në 
bashkëpunim me Drejtorinë e Hetimit 
të Krimeve Kibernetike të Policisë së 
Shtetit, zhvilloi më 25 dhe 27 nëntor 
2025 trajnimin me temë “Krimi dhe 
dhuna kibernetike”, me dy grupe të 
veçanta të Ndihmës Specialistëve për 
Edukimin në Shkolla dhe Punën me të 
Rinjtë. 

Trajnimi u zhvillua në formë 
ndërvepruese dhe bashkëbisedimi, ku 
drejtuesja dhe ekspertë të strukturës 
së Krimeve Kibernetike ndanë njohuri 
dhe përvoja profesionale mbi sigurinë 
online.  

Pjesëmarrësit patën mundësi të njihen 

dhe të diskutojnë hapur mbi raste 
konkrete të krimit dhe dhunës 
kibernetike, si dhe mënyrat efektive të 
reagimit dhe raportimit pranë 
strukturave ligj zbatuese. 

Qëllimi i trajnimit ishte rritja e 
kapaciteteve të Ndihmës Specialistëve 
për Edukimin në Shkolla dhe Punën 
me të Rinjtë, duke i pajisur ata me 
njohuritë e nevojshme për të vepruar 
si trajnerë dhe faktorë kyç në 
informimin dhe ndërgjegjësimin e të 
rinjve në shkolla dhe komunitete mbi 
rreziqet e hapësirës digjitale.  

Kjo nismë synon forcimin e sigurisë 
online dhe rritjen e mbrojtjes së të 
rinjve ndaj kërcënimeve kibernetike. 

Cyber respect – Fuqia e brezit të mençur! 

Më 11 Nëntor 2025, “Epoka e Re”, në 

kuadrin e skemës së granteve të 

Programit SCPA, zhvilloi workshopin e 

radhës në Bashkinë Mallakastër me 

pjesëmarrjen e drejtuesve të drejtorive 

të Arsimit, Shërbimit Social, 

Emergjencave Civile, Policisë Bashkiake 

dhe Infrastrukturës, si dhe me praninë 

e Nënkryetares së Bashkisë znj. Etilda 

Disha dhe përfaqësuesve të 

Komisariatit të Policisë Mallakastër. 

Në këtë takim u prezantuan gjetjet e 

studimit mbi sigurinë publike dhe u 

diskutua mbi problematikat konkrete 

që bashkia ka hasur gjatë kësaj 

periudhe.  

Workshopi shërben si fazë përgatitore 

për mbledhjen e radhës të Këshillit 

Vendor për Siguri Publike (KVSP), duke 

forcuar bashkëpunimin ndërmjet 

institucioneve për një komunitet më të 

sigurt. 

Ky program financohet nga Qeveria Suedeze   

Zbatohet  nga  

Aktivitete në kuadër të mbështetjes së KVSP në qarkun Fierit 

Programi “Forcimi i Policimit në 
Komunitet në Shqipëri – Faza 3”, i 
financuar nga Qeveria Suedeze, 
shpall Thirrjen Nr. 2 për Aplikime 
në kuadër të Skemës së Granteve. 

Ky program mbështet zbatimin e 
reformës së policimit në komunitet 
dhe fton Organizata të Shoqërisë 
Civile (OSHC), konsorciume dhe 
organizata me bazë komunitare të 
dorëzojnë projekt-propozime. 

Qarqet e zbatimit: 
Qarqet: Tiranë, Korçë, Kukës, 
Gjirokastër 
 
Përfshihen jo vetëm bashkitë 
qendër qarku, por edhe bashkitë 
përbërëse (p.sh. Kamëz, Pogradec) 
dhe njësitë administrative të tyre. 
 
• Organizatat jashtë këtyre 
zonave duhet të aplikojnë në 
partneritet me një organizatë/
aktivist lokal. 

 Llojet e granteve 

•  Deri në 20,000 € → projekte deri 
në 18 muaj 

•  Deri në 10,000 € → projekte deri 
në 12 muaj 

 
Fushat e ndërhyrjes 
Grantet do të mbështesin projekte 
që synojnë: 

• Përfshirjen e OSHC-ve në 
krijimin/forcimin e koalicioneve 
komunitare për bashkëpunim me 
Policinë e Shtetit. 

• Konsolidimin e Këshillave 
Vendorë të Sigurisë Publike dhe 
anketime për matjen e sigurisë në 
komunitet. 

• Përmirësimin e ndërveprimit 
mes policisë dhe aktorëve lokalë 
për parandalimin e dhunës në 
familje dhe dhunës me bazë 
gjinore. 
• Forcimin e partneriteteve 
policia–institucione–komunitet, 
me fokus tek rinia dhe masat 
parandaluese në fusha si: 

• siguria rrugore 
• zgjidhja e konflikteve 

• të drejtat e personave me 
aftësi të kufizuara 

• pasojat e përdorimit të 
drogave 
• bullizmi dhe krimi/dhuna 
digjitale 
• krimet me motiv 
homofobik 

 
Dokumentacioni & Afatet 
• Formulari i Aplikimit dhe 
Udhëzuesi: cp-project.al 
 
• Pyetje/sqarime: deri më 10 
Dhjetor 2025 në grants@cp-
project.al 

• Dorëzimi i aplikimeve: deri më 02 
Janar 2026, vetëm me email në 
grants@cp-project.al 

• Detaje të plota i gjeni ne: 
www.cp-project.al 

Kjo është një mundësi e 
rëndësishme për organizatat që 
duan të kontribuojnë në forcimin e 
policimit në komunitet dhe rritjen 
e sigurisë publike në Shqipëri. 

 Shpallet Thirrja Nr.2 për Aplikime në kuadër të Skemës së Granteve se programit SCPA 

https://p.sh
https://cp-project.al/sq/komponentet-e-programit/#skema-e-granteve
http://www.cp-project.al

Gjatë muajit nëntor 2025, në kuadër të 
Programit SCPA dhe me mbështetjen e 
partnerëve institucionalë e 
komunitarë, u zhvilluan një sërë 
aktivitetesh të fokusuara në 
parandalimin dhe trajtimin e dhunës 
në familje dhe dhunës me bazë gjinore  

Aktivitetet kryesore: 

Qendra Kombëtare për Shërbime 
Komunitare (NCCS) dhe partnerët 
lokalë kanë zhvilluar një sërë 
aktivitetesh të rëndësishme në kuadër 
të projekteve të mbështetura nga 
Skema e Granteve e programit SCPA, . 

* Trajnim për fuqizimin e grave dhe 
vajzave – Portëz, Fier 

•  Data: 7–8 Nëntor 2025 

•  Pjesëmarrës: Gra dhe vajza të 
komunitetit 

•  Qëllimi: Rritja e eficencës dhe 
cilësisë së shërbimeve për viktimat e 
dhunës në familje (DHF) dhe dhunës 
me bazë gjinore (DHBGJ). 

•  Rezultati: Pjesëmarrëset fituan 
njohuri dhe aftësi praktike për 
punësim, zhvillim profesional dhe 
pavarësi ekonomike – një hap 
konkret drejt fuqizimit dhe 
përfshirjes aktive në komunitet. 

 

Workshop ndërgjegjësues në shkollën 
“Naun Kacaku” – Portëz, Fier 

• Data: 6 Nëntor 2025 

• Pjesëmarrës: Stafi psiko-social 
dhe nxënësit e shkollës 

• Fokus: Parandalimi i dhunës 
me bazë gjinore dhe forcimi i 
ndjenjës së sigurisë në ambientet 
shkollore. 

 

• Momente kyçe: 

• Diskutime të hapura mbi 
reagimin ndaj situatave të dhunës. 

• Theksimi i bashkëpunimit mes 
institucioneve lokale (Zyra 
Vendore Arsimore, Policia, 
Shërbimi Social). 

• Krijimi i “Klubit të Sigurisë”, 

një hapësirë për ide dhe veprime 
konkrete drejt një shkolle pa 
dhunë. 

Takimi online i Forumit të Gruas 
Elbasan 

• Pjesëmarrës: 15 profesionistë 
nga MKR-të e 7 Bashkive të Qarkut 
Elbasan 

• Qëllimi: Diskutimi i 8 rasteve 
me Urdhër Mbrojtjeje (gra dhe 
fëmijë) dhe ndarja e praktikave 
pozitive në trajtimin e rasteve të 
dhunës. 

• Rezultati: Forcimi i 
partneritetit mes Policisë së 
Shtetit, aktorëve lokalë dhe 
komunitetit për adresimin e 
dhunës në familje dhe dhunës me 
bazë gjinore. 

•  
Këto aktivitete përfaqësojnë hapa të 
rëndësishëm drejt: Fuqizimit të grave 
dhe vajzave përmes aftësive 
profesionale dhe ekonomike si dhe 
Ndërtimit të një mjedisi shkollor të 
sigurt dhe gjithëpërfshirës. 

Ky program financohet nga Qeveria Suedeze   

Zbatohet  nga  

Aktivitete nga Skema e Granteve në kuadër të mbështetjes kundër Dhunës në 
Familje në Fier dhe Elbasan 

Gjatë muajit nëntor u organizuan një 
sërë aktivitetesh në kuadër të 
mbështetjes nga skema e granteve të 
SCPA, me temë sigurinë publike dhe 
atë rrugore. 

Takimi me nxënësit në Durrës – 4 
Nëntor 2025  

Në kuadër të Skemës së Granteve, në 
Shkollën e Mesme të Përgjithshme 
“Dhosi Liperi” u zhvillua një aktivitet 
me nxënësit e Qarkut Durrës.  

Të pranishëm ishin përfaqësues të 
Policisë Vendore, mësues, psikologë, 
oficerë sigurie, si dhe organizata 
“Vatra”.  

Diskutimet u fokusuan tek siguria në 
shkollë dhe komunitet: përdorimi i 
internetit, rreziku nga substancat 
narkotike, bullizmi, trafikimi dhe roli i 
policisë komunitare. Aktiviteti synoi 
rritjen e ndërgjegjësimit të të rinjve 
dhe forcimin e bashkëpunimit mes 
shkollës, komunitetit dhe strukturave 
të rendit publik.  

Ky takim u realizua në kuadër të 
projektit “Fuqizimi i Mekanizmave 
Vendore për Përmirësimin e 
Bashkëpunimit dhe Sigurisë Publike 
në Qarkun Durrës”.  

Ekspozita dhe aktivitete për sigurinë 
rrugore në Shkodër  

Shoqata EKO Mendje organizoi një 
ekspozitë me fotografi, statistika dhe 
mesazhe edukative në një nga rrugët 
kryesore të Shkodrës.  

Aktiviteti u shoqërua me performanca 
artistike nga aktorë cirku, demonstrime 
praktike të kalimit sipas sinjalistikës 
rrugore dhe shpërndarje broshurash 
sensibilizuese për këmbësorë e 
drejtues automjetesh. Në këto 
veprimtari morën pjesë nxënës nga 
gjimnazet “28 Nëntori”, “Oso Kuka”, 
shkolla “Dëshmorët e Prishtinës”, 
kopshti “Borë Bardha”, si dhe 
vullnetarë e koordinatorë të EKO 
Mendje. Aktivitetet u zhvilluan në 
bashkëpunim me Policinë Rrugore dhe 
Policinë Bashkiake të Shkodrës, duke 

siguruar mbështetje në terren.  

Mesazhi për respektimin e rregullave 
të trafikut u përhap edhe përmes 
mediave lokale dhe rrjeteve sociale, si 
pjesë e projektit të mbështetur nga 
Programi SCPA. 

Aktivitet edukues me fëmijët e 
Shkodrës  

Në oborrin e shkollës “Dëshmorët e 
Prishtinës”, EKO Mendje zhvilloi lojën 
sensibilizuese “Kërkimi i Shtëpisë”, ku 
fëmijët mësuan të ndjekin sinjalistikat 
rrugore për të lëvizur në mënyrë të 
sigurt.  

Përmes lojës, ata identifikuan tabela, 
vijat e bardha dhe sinjalet, duke fituar 
njohuri bazike mbi sjelljen e 
kujdesshme në rrugë.  

Aktiviteti u karakterizua nga energji 
pozitive, bashkëpunim dhe entuziazëm 
i madh nga nxënësit dhe mësuesit.  

Ky program financohet nga Qeveria Suedeze   

Zbatohet  nga  

Aktivitetet nga Skema e Granteve për Sigurinë Publike dhe Sigurinë Rrugore në 

Durrës dhe Shkodër 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe në përputhje me 
Urdhrin e Drejtorit të Përgjithshëm të 
Policisë së Shtetit nr. 1076, datë 
14.09.2022, “Për zbatimin e Programit 
‘Siguria e të Rinjve’ në shkollat 9-
vjeçare publike dhe jo publike,” 
Ndihmës Specialistët e Policimit në 
Komunitet për Edukimin dhe Punën me 
të Rinjtë kanë vijuar me përkushtim 
aktivitetet e tyre gjatë muajit Nëntor, 
2025.  

Objektivi kryesor i këtij programi është 
ngritja e ndërgjegjësimit të të rinjve 
për çështje të sigurisë personale 
sidomos ne rrjetet kibernetike, 
ndërgjegjësimi kundër bullizmit dhe 
përdorimit te duhanit, alkoolit dhe 
drogës. 

Në kuadër të këtij programi, NSPK-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 

mujor për zhvillimin e temave në 
shkollat 9-vjeçare që ndodhen brenda 
zonave të tyre policore. Gjatë muajit 
nëntor, fokusi i veçantë ka qenë te 
temat e ndërgjegjësimi kundër 
bullizmit dhe përdorimit te duhanit, 
alkoolit dhe drogës te cilat përbëjnë 
prioritete në edukimin e fëmijëve për 
mbrojtjen e jetës dhe parandalimin e 
rreziqeve të mundshme në 
përditshmërinë e tyre. Gjithashtu, janë 
trajtuar edhe tema të tjera që lidhen 
me edukimin qytetar, në bazë të 
kërkesave të komunitetit arsimor dhe 
situatave specifike të secilës zonë. 

Përmes platformës online të 
monitorimit të aktiviteteve, është 
vërejtur një angazhim i shtuar nga ana 
e NSPK-ve që operojnë në komisariatet 
e qyteteve Tiranë( 7 Komisariatet 
përkatëse ), Fier, Lushnje Durrës, 
Shkodër,  Lezhe, Kurbin, Mirdite 
Korçë, Pogradec, Elbasan, Vlorë, 
Gjirokastër, dhe Kukës. Këto njësi kanë 
treguar një intensitet të lartë pune, 
duke realizuar takime të shumta dhe 
duke shpërndarë materiale 

ndërgjegjësuese përmes rrjeteve 
sociale dhe forumeve online.  

Në total, janë postuar 273 materiale 
dhe aktivitete që janë parë në mënyrë 
interaktive nga 3991 përdorues, duke 
dëshmuar një interes të madh nga 
publiku.  

Për më tepër, janë regjistruar gjithsej 
107 komente në këto postime, të cilat 
në pjesën më të madhe kanë qenë 
pozitive, përshëndetëse dhe vlerësuese 
për punën dhe përkushtimin e treguar 
nga specialistët e Policisë së Shtetit. 

Ky program financohet nga Qeveria Suedeze   

Zbatohet nga  

NSPK-të për edukimin vazhdojnë punën ndërgjegjësuese në shkolla 


